
                           
 

 

 

ᑐᓴᒐᒃᓴᓕᐊᖅ 

 
ᓴᖅᑭᑕᐅᑲᐅᑎᒋᔭᕆᐊᓕᒃ 

 

ᐅᑭᐅᖅᑕᖅᑐᒥ ᐱᓇᔪᒃᑎᑦᑎᓯᒪᔪᑦ ᓵᓚᒃᓴᐅᓯᐊᖅᑎᑕᐅᔪᑦ 
 
ᐃᖃᓗᐃᑦ, ᓄᓇᕗᑦ (ᑎᓯᐱᕆ 14, 2012) - ᐱᖓᓱᓂᒃ ᓄᓇᕗᒨᖓᔪᓂᒃ ᐱᓕᕆᐊᒃᓴᓂᒃ ᓯᕗᓪᓕᖅᐹᖑᖃᑕᐅᔪᖃᖅᐳᖅ 

ᐅᑭᐅᖅᑕᖅᑐᒥ ᐱᓇᔪᒃᑎᑦᑎᓯᒪᔪᓂᑦ ᓵᓚᒃᓴᐅᓯᐊᕐᓂᕐᒧᑦ. ᐅᑭᐅᖅᑕᖅᑐᒥ ᓂᕿᓕᕆᓂᕐᒧᑦ ᐱᓕᕆᖃᑎᒌᑦ, ᓄᓇᕗᒻᒥ ᑎᑎᖅᑭᕆᔨᑦ 

ᑲᑎᒪᔨᖏᑦ ᐊᒻᒪ ᐃᓐᓇᕐᓂᒃ ᐅᖃᓕᒫᒐᓕᐅᖅᑎᓂᒃ ᐃᓄᐃᑦ ᖃᐅᔨᒪᔭᑐᖃᖏᓐᓂ ᐃᓕᓴᕆᔭᐅᔾᔪᓯᐊᖅᑐᖃᓚᐅᖅᐳᑦ 8-ᒋᓕᖅᑕᖓᓂ 

ᐋᒃᑎᓐᓇᑦᑯᑦ ᐊᕐᕌᒍᑕᒫᖅᓯᐅᑎᒥᓂᒃ ᖃᐅᔨᓴᖅᑐᓕᕆᔨᑦ ᑲᑎᒪᑎᓪᓗᒋᑦ ᐅᓐᓄᒃ ᕚᖕᑰᕗ ᐳᕆᑎᔅ ᑲᓚᒻᐱᐊᒥ. 

 

“ᐅᐱᒋᔪᒪᕙᒃᑲ ᐅᑭᐅᖅᑕᖅᑐᒥ ᐱᓇᔪᒃᑎᑦᑎᓯᒪᔪᑦ ᓵᓚᒃᓴᐅᓯᐊᖅᑐᑦ ᓄᓇᕗᒻᒥ,” ᒪᓕᒐᓕᐅᖅᑎ ᐲᑕ ᑕᑉᑑᓇ ᐅᖃᖅᑐᖅ, ᓄᓇᕗᒻᒥ 

ᓯᕗᓕᖅᑎᐅᑉ ᑐᒡᓕᐊ. “ᑖᔅᓱᒥᖓ ᐃᓕᓴᕆᔭᐅᔾᔪᓯᐊᖅᑐᑦ ᐊᑐᖃᑦᑕᖅᐳᑦ ᓄᑖᓂᒃ ᐋᖅᑭᒋᐊᕈᑎᒃᓴᓂᒃ ᐊᒃᓱᕈᕐᓇᖅᑐᓄᑦ ᐊᒻᒪ 

ᐱᓕᕆᐊᒃᓴᓄᑦ ᓄᓇᑦᑎᓐᓂ, ᐊᒻᒪ ᐱᓇᔪᖃᑦᑕᕐᓂᖏᓐᓄᑦ ᐅᐱᒋᔪᒪᑦᑎᐊᖅᐸᒃᑲ.” 

 

“ᐊᒃᓱᒻᒪᕆᐊᓗᒃ ᐅᐱᒍᓱᒃᐳᒍᑦ ᐃᓕᓴᖅᓯᔪᓐᓇᕋᑦᑕ ᓄᓇᕗᒻᒥ ᐱᖓᓱᓂᒃ ᐅᑭᐅᖅᑕᖅᑐᒥ ᐱᓇᔪᒃᑎᑦᑎᓂᕐᒧᑦ ᓵᓚᒃᓴᐅᓯᐊᖅᑐᓂᒃ,” 

ᒪᓕᒐᓕᐅᖅᑎ ᑖᓂᐅᓪ ᓲᑦᓴᒃ ᐅᖃᖅᑐᖅ, ᒥᓂᔅᑕ ᐱᓕᕆᐊᒃᓴᓕᒃ ᐅᑭᐅᖅᑕᖅᑑᑉ ᓯᓚᑦᑐᖅᓴᕐᕕᖓᓂ ᐊᒻᒪ ᓄᓇᕗᒻᒥ 

ᖃᐅᔨᓴᖅᑐᓕᕆᔨᓂ. “ᑖᓐᓇ ᐱᓕᕆᐊᖑᔪᖅ ᐃᓕᓴᖅᓯᔾᔪᑕᐅᖃᑦᑕᖅᐳᖅ ᐊᖏᖅᓯᒪᓪᓚᕆᒃᑐᓂᒃ ᐊᔪᙱᓐᓂᖅᑖᖅᑎᑦᑎᕙᓪᓕᐊᓂᕐᒧᑦ 

ᐱᐅᓂᖅᐹᑦᑎᐊᓂᒃ, ᐊᖏᕐᕋᒥᓂ ᖃᐅᔨᓴᖅᑕᒥᓂ ᐃᑲᔫᑎᖃᑦᑎᐊᖅᑐᓂᒃ ᐱᕈᖅᐸᓪᓕᐊᖏᓐᓇᖅᑐᒧᑦ ᓄᓇᑦᑎᐊᕙᑦᑎᓐᓄᑦ.” 

 

ᐅᑭᐅᖅᑕᖅᑐᒥ ᐱᓇᔪᒃᑎᑦᑎᓯᒪᔪᑦ ᓵᓚᒃᓴᐅᓯᐊᕈᓐᓇᖅᓯᑎᑕᐅᓚᐅᖅᐳᑦ ᐊᔅ ᐊᒻᒪ ᐊᐃ ᐱᓇᔪᒃᑎᑦᑎᓂᕐᒧᑦ ᑮᓇᐅᔭᖅᑖᕐᕕᐅᕙᒃᑐᒥᑦ 

ᑐᓂᔭᐅᓪᓗᑎᒃ. ᓵᓚᒃᓴᐅᓯᐊᕐᓂᖅ ᐃᓕᓴᖅᓯᖃᑦᑕᖅᐳᑦ ᑎᓕᐅᕆᕙᒃᖢᑎᒡᓗ ᐱᓕᕆᖃᑎᒌᖕᓂᕐᒥᒃ ᐃᑲᔪᖅᑎᒌᖕᓂᕐᒥᓪᓗ 

ᐊᔾᔨᒌᙱᑦᑐᓂ ᑲᑎᙵᔪᓂ ᐊᒻᒪ ᑲᑐᔾᔨᖃᑎᒌᓂ ᐅᖃᐅᓯᖃᖁᓪᓗᒋᑦ ᓴᖅᑭᔾᔪᑕᐅᕙᒃᑐᓂᒃ ᐱᔾᔪᑕᐅᔪᑦ ᓇᓗᓇᐃᙱᖔᕐᓗᒋᑦ 

ᐱᒻᒪᕆᐅᒋᔭᐅᔪᓂᒃ ᑲᓇᑕᐅᑉ ᐅᑭᐅᖅᑕᖅᑐᖓᓂ ᐃᓄᖁᑎᖏᓐᓂᓪᓗ. ᓵᓚᒃᓴᐅᓯᐊᒧᑦ ᐃᓱᒪᒃᓴᖅᓯᐅᕈᑕᐅᓂᐊᕐᓗᓂ, ᐱᓕᕆᖃᑎᒌᒃᑐᑦ 

ᐅᖃᐅᓯᖃᕆᐊᖃᖅᐳᑦ ᖃᐅᔨᒪᔭᒥᓂᒃ ᐱᓕᕆᐊᒃᓴᓂᒃ ᐊᑐᖅᑎᑦᑎᓗᑎᒃ, ᐊᒃᑐᐃᓂᖃᓪᓚᑦᑖᖅᑐᓂᒃ ᑲᓇᑕᐅᑉ ᐅᑭᐅᖅᑕᖅᑐᖓᓂ 

ᐃᓄᖁᑎᖏᓐᓂᓪᓗ. 

 

ᑯᐃᓐᒧᑦ ᑭᒡᒐᖅᑐᐃᔨᐅᓚᐅᖅᓯᒪᔪᖅ ᒥᑮᓚ ᔮᓐ, ᓄᓇᕐᔪᐊᓕᒫᒥ ᐃᓕᓴᕆᔭᐅᔾᔪᓯᐊᒧᑦ ᓂᕈᐊᒐᒃᓴᐅᓚᐅᖅᑐᖅ ᓰᓚ ᐅᐊᑦ-ᑯᓗᑎᐅ, ᔫᓅ 

ᐊᕗᐊᑦᒥ ᓵᓚᒃᓴᖅᓯᒪᔪᖅ ᐃᙱᖅᑎ-ᑎᑎᕋᖅᑎᐅᓪᓗᓂ ᓲᓴᓐ ᐊᒡᓘᒃᑲᖅ ᐊᒻᒪ ᓰᐲᓰᒃᑯᑦ ᐱᕙᓪᓕᐊᔪᓕᕆᔨ ᐲᑕ ᒫᓐᔅᐳᕆᔾ, 

ᐃᓱᒪᓕᐅᖅᑎᐅᖃᑕᐅᕗᑦ ᓂᕈᐊᖅᖠᖅᑎᓄᑦ ᑲᑎᒪᔨᕋᓛᖑᖃᑕᐅᓪᓗᑎᒃ.  

 

ᑐᑭᓯᒋᐊᒃᑲᓐᓂᕈᒪᒍᕕᑦ ᐅᑭᐅᖅᑕᖅᑐᒥ ᐱᓇᔪᒃᑎᑦᑎᕙᒃᑐᑦ ᓵᓚᒃᓴᐅᓯᐊᕐᓂᕐᒥᒃ, ᑕᑯᒋᐊᕈᓐᓇᖅᐳᑎᑦ ᐅᕗᖓ: 

www.arcticinspirationprize.ca.  

 

ᖃᐅᔨᒋᐊᕐᕕᒋᔪᓐᓇᖅᑕᐃᑦ:  

ᔭᐃᒥ ᐱᐅᓪ 

ᑐᓴᐅᒪᔪᓕᕆᔨ 

ᓄᓇᕗᒻᒥ ᖃᐅᔨᓴᖅᑐᓕᕆᔨᑦ 

ᐊᕐᕕᐊᑦ, ᓄᓇᕗᑦ  X0C 0E0 

ᐅᖃᓘᑖ: 867-857-8625  

ᐅᖃᓘᑎᕋᓛᖓ: 867-857-6609  

Jamie.bell@arcticcollege.ca  

